
 ( میر اکبر خـیـبـر)د 
 د قـتـل پلـټــنـه 

 برخه  هویشتم وها
 

 

کبله له  ز کال کې د میر اکبر خیـبر د قتل د پلـټـنې په هکله دوهم ټوک ولیکل سي. له دې ۲۰۲۴په پام کې ده چې په 
ټولو ښاغلو لوستونکو په ځانگړې توگه د افغانستان د خلق ډیموکراتیک گوند له لوړ پوړو او ټیټ پوړو غړو او عیني 
ناویل سوي دقیق  او  په هکله کره  باب  ناسپړل سوي  یوۀ  تأریخ د  افغانستان د  شهودو څخه هیله کـېـږي چې که د 

یا دې له لیکوال ښاغلي ډاکټر صبورالله سیاسنگ سره د برېـښنالیک  معلومات په لاس کې لري نو یا دې له ما سره او 
ږدئ چې تأریخ په راتلونکي کې تحریف سي.   د پتو له لارې اړیکه ونیسي او دغه تشه دې ډکه کړي. مه پرېـ

 په درنښت 
 

  اسـنگیصبورالله ســـ  ی ولونکټد معلوماتو را 

  siasang@yahoo.com  :پته کیل ناښـېبر 

 ۲۰۲۳اکتوبر   - ایرحمت آر   :  ه ړژبا ـتوښپ 

 RahmatArya@Rogers.com  پته:  کیل  ناښ ـېبر د 
 

 

کړې. د گوند غړي او پلویان او دوستان راغلل او   پـېـل رمنې او بچیانو سختې ژړاوې ـېـتابوت مو کور ته یووړ. د خیـبر م
ر د  تابوت مو د مړي  د مرکزي کمیټې غړي هم راغلل.   د کور مخې ته په پارک کې راټول سول. د تره کي په گډون  خـیـبـ

دد پریوللو ځای ته یووړ. کله چې د جسد پریولل پای ته و په اوږو پورته کړ. د تابوت شا ته د مرکزي    تل، بیا مو تابورسـېـ
  خـیـبـر ښین مهال وو چې تابوت مو د  ـوال را روان ول. دا یوه سیاسي ننداره وه. ماسپ گډون شمــېــرکمیټې غړي او گڼ 

او د پل خشتي   کــېـږي کور ته ورساوۀ. د جنازې گډونوالو ته مو اعلان وکړ چې جنازه سبا دولس بجې له دې ځایه پورته 
. د گوند  کــېـږي لمانځـۀ له اداء کولو وروسته د شهدای صالحین په سیمې کې خاورو ته سپارل  جنازې د  په جومات کې د

غړي او علاقمندان کولای سي د سهار له اتو بجو د غرمې تر دولسو بجو پورې د خدای په امانۍ مراسم تر سره کړي. په  
مو وکړه چې تره کي، کارمل   پرېـکړهدې پسې د تدفین د مراسمو کمیسیون غونډه وکړه. د سبا لپاره پلان مو سمبال کړ. 

ارق دې یو یو شعر ولولي او میثاق دې د قبر پر سر ددغـۀ پلان اعلان او سمبالول تر سره کړي. ویناوال ملگري دې  او ب 
ــېــرمخکې له مخکې خپلې ویناوې ولیکي او د سیاسي دفتر له تصویب څخه دې   ته دنده    ې سي. د کابل ښار گوندي کمیټېت

وسپارل سوه چې هره ناحیه دې په ځانگړې ډول سمبال او هم دې د ځوانانو سازمان او د ښځو سازمان جلاجلا سمبال  
په منظم ډول د   په بل پسې  یو  ناحیه دې  یوه څانگه له ځان سره ولري. هره گوندي  سي. هر ملگری دې د سرو گلونو 

ـر د تابوت له مخې   خـیـبـر   شـهــیـد  ه سي او د وروستۍ خدای په امانۍ په توگه دې خپل درناوی وړاندې کړي. تــېـ

تر یوې لویې  له کوره راوایست او د بلاک مخې ته    خـیـبـر د اپریل د میاشتې د نولسمې د سهار په اتو بجو مو تابوت د  
ښود. تابوت په سرو ټوکرانو او د قران کریم په آیاتو پسولل سویو ټوکرانو  پوښل سوی وو.  ـېـدرول سوې کیږدۍ لاندې کښ

بالښت باندې قبلې ته مخامخ کښ  کې د جسد  تابوت  په ، د ښځو او ځوانانو د  يښودل سو. د گوند غړـېـسر پر یوۀ سرۀ 
ــرد تابوت له مخې  کې  سازمونونو غړي، دوستان او علاقمندان په منظمو کتارونو ـې ـدتـ د سرو   ئـې  ل او د درناوي لپارهېـ

ې پښو ته ایښودلې. ښځو اکثریتو خـیـبـرغاټولو څانگې د  تورې جامې اغوستې او تور پوړني په سر کړي ول. ځوانانو   ئـ

ې او د گوند فعالو کدرونو اکثریتو  پر خپلو مټو باندې سرې پټې / فیټې تړلې وې. د درناوي او د خدای په امانۍ وروستیو    ئـ
 مراسمو د دولسو بجو تر شاو خوا پورې دوام وکړ.  

ر دولسو بجو ته څو دقیقې پاتې وې چې د  ، سرور منگل هم  وختلمبرنډې ته کور د دالان د پوړیو یا د زینو مخکې  د  خـیـبـ
لوډسپیکر له ځان سره ولري او د اړتیا پر مهال دې زما خولې ته    گرځندرا سره وو. هغـۀ دنده درلوده چې تل دې یو  

ــۀ لوړ ځای څخه د گوند غړو او د جنازې گډونوالو ته په خطاب کې په دې  ما له هماغ دې ونیسي چې خبرې وکړم. نــېـږ
مرغۍ لپاره د مبارزې په لاره کې د فتـنه گرو  نــېــکهکله چې د مرکزي کمیټې یو برجسته غړی د افغانستان د خلکو د  

ــیـد ارتجاعي او امپریالیستي ځواکونو له پلوه   په ژړا کړل. له هر   ئـې  سوی دومره احساساتي خبرې وکړې چې ټول  شـه
رمنو د ژړاوو غږونه راپورته سول.  دستور مې ورکړ چې د خیـبر د عکسونو د  ـې ـلوري د ژاړو په ځانگړې توگه د م

دونکي په دوهم کتار کې، بیا دې د تدفین د  لــېــږدولو لپاره مؤظف کسان دې په لومړي کتار کې، ورپسې دې شعار لــېــږ
ي، د موټر شاو خوا دې د ښځو سازمان، ورپسې دې د مرکزي  خـوځــېـــږا دې د جنازې موټر ومراسمو کمیسیون او بی 

دې دوستان   ورپسې د گوندي ناحیو غړي په ترتیب او  دې  کمیټې غړي، ورپسې دې د کابل ښار د گوندي کمیټې غړي، بیا 
ــ او د ځوانانو د سازمان غړي دې د انضباط په ډول د گډونوالو د کتارونو په شاو خوا کې د   ږيـې ـاو نور گډونوال وخوځ

 نظم او امنیت مسؤول وي. 

 ــتابوت مو په موټر کې ک عمومي منشي تره کي   د مرکزي کمیټې  د گوند بایـد ښود. د جنازې د موټر مخکیني سیټ کې  ـښـې
ې  ناست وای، خو کارمل او د گوند غړي په خپلو    مرکزي کمیټه ناست. دا خبره ددې لامل سوه چې  ـېـهم څنگ ته کښ   ئـ

د یو بل ته ورسوي. دوی مدعي ول چې گوند  ئـې   منځو کې د چوپې خولې اعتراض وکړي او غوږ په غوږ یو عمومي   بایـ
ۀ دی. د جنازې د موټر   منشي ولري او د گوند مشري یوازې یو تن تمثیلوي. دوه گونی مشرتوب د گوند د وحدت په گټه نـ

پلي   دبایـیوازې د گوند د مرکزي کمیټې عمومي منشي ناست وای او د مرکزي کمیټې پاتې غړي   بایـدسیټ کې  يمخکین
ــدخوځ  ناست. ـېـلي وای. پوښتـنې راپورته سوې چې ولې کارمل د تره کي تر څنگ کښ ې

ې دا امین وو چې دغسې کوچنیو خبرو ته  ورته را اړاوۀ. ملگرو ته مو دا پوهاوی ورکړ   ئـې  او د نورو پام به  ۀ کــېــد پام   ئـ
هماغسې چې ویلي مو ول جوړ سو. د تدفین  د گډونوالو نظم . ېــدچې اوس ددغو خبرو وخت نـۀ دی. د جنازې موټر وخوځ

سپیکرونه په کې ول. هرکله چې اړتیا  فولکس واگون موټر درلود چې مایکروفونونه او لوډؤ  خدمتي  یو    د مراسمو کمیسیون
به د موټر د دروازې په  پـېـښ به لوډسپیکر راواخیست او زه  ـدکې ودر  « پایه دان»یدله سرور منگل  به مې  ېـ م او خبرې 

ــر په خپله چلاوۀ. په عین حال کې ما یو   ئـې   ي وو چې هماغه ورځ دیکولې. فولکس واگون د میرزا علم حم کسان    شمــې
کسان مؤظف ول چې ویناوې، شعر ویل او شعارونه او د جنازې   شمــېــرمؤظف کړي ول چې عکسونه واخلي او هم یو 

   د ټول جریان ثبت کړي. لــېــږد 

ول. کله چې د خیـبر د شهادت ځای ته    رواننه  ـدولو پرمهال د گډونوالو په کتارونو کې په زرهاوو تلــېــږ د جنازې د  
دو ـدما هلته یوه لنډه وینا وکړه. د ارتجاع او امپریالیزم ضد شعارونه پورته سول. یو ځل بیا په لاره وخوځ لورسـېـ لو. کله  ېـ

وکړ. چاپیریال د امپریالیزم ضد شعارونو ډک کړ. دلته زموږ پام    دمه لو دلته مو  رسـېـدچې د امریکا د سفارت مخې ته و 
دسو چې نا ــژنـ ــې ـدل سوي کسان فلم اخلي او عکسونه اخلي. د هغوی مخه مو ونیوله. ویل پ   " ل چې د داؤود د رژیم د کــېـ

 د مخفي پولیسو د ادارې کسان دی.   " ملي مصؤونیت

سوو او د پښتونستان د څلور لارې او د نادر پښتون د جادې له لارې    تــېــرد امریکا د سفارت او ارگ مخې ته سړک څخه  
ۀ. د پل خشتي په جومات کې د جنازې  ېــد ډېــر شمــېــربه د جنازې د گډونوالو ـېـلو. هره شرسـېـد د پل خشتي جومات ته و

ېـل د میوند د جادې له لارې مو د شهدای صالحین پر لور خوځون  لو وروسته کــېــد د لمانځه له اداء   کړ.  پـ

ل وخت مې اعلان کړ. په  پـېـل ، د ویناوو د کله چې جسد خاورو ته وسپارل سو او په زرهاوو گډونوال راټول سول کې   پـېـ
تره کي خپله وینا په پښتـو واوروله. دا لومړی ځل وو چې تره کي په داسې یوۀ میټینگ کې خبرې کولې. لوډسپیکرانو یو  

کړ او د وینا یوه برخه مختله سوه. څو موده وروسته امین مدعي سو چې لوډسپیکرونه قصداً خراب   پیداناڅاپه کوم نقص  
ـېـږامین ته  – د لوډسپیکرونو مسؤول   چې  کړل سول چې د تره کي وینا اخلال سي، خو له دې  انجنیر ظریف   - دې سړی نـ

ې نو ځکه وو  ـر ددې موضوع په هکله  ئـ ۀ کوتبلیغ  ډېـ  . ړ نـ

د تره کي د خبرو تومنه وه. پنجشیري، لایق   د کارمل د وینا تومنه تقریباً ورپسې کارمل خپله وینا په دري ژبې واوروله. 
  : او بارق هم خپل شعرونه ولوستل. ما هم په پای کې غوښتل وینا وکړم او د مراسمو پای اعلان کړم خو کارمل راته وویل

پای مې اعلان کړ او ومې ویل چې   د مراسمو « یوازې د مراسمو پای اعلان او د وینا له ورکولو څخه صرف نظر وکړه.»
 . کــېـږي اخـېـسـتل فاتحه سبا ته د شاه دوشمشیرې په جومات کې  

په زرهاوو کسانو په فاتحې کې گډون وکړ. د پښـتـنو نامتو مشر خان عبدالغفار خان له جلال   ئـې  د هماغې ورځې په سبا
دې  نــېـږ خـیـبر، لایق او د گوند مشرتابـۀ ته   ئـې   نفر چې ځان   ی ناست. یوازینـېـآباده راغی او د فاتحې تر پای پورې کښ

گاڼــۀ نـۀ جنازې ته راغی او نـۀ فاتحې ته، د پښـتو نامتو شاعر اجمل خټک وو چې د دیورند د تش په نامـۀ کرښې بله غاړه  
 کې د پښتـنو د آزادۍ لپاره یو له مدعیانو څخه وو.  

ـرزموږ د گوند مشرتابـۀ په ځانگړې توگه لایق او نجیب  جنازې او فاتحې ته د هغـۀ نـۀ راتگ خوابدي کړل. لایق په    ډېـ
د یادگار په توگه ډالۍ کړې وو. لایق هماغه انځور تر پښو   ئـې  خپل کور کې د اجمل خټک یو انځور درلود چې لایق ته

ـرلاندې کړ او    غوزار کړ.  ئـې  ې لــېـ

ر د  نځه کلن سکوت وروسته یو ځل بیا یوه   ـیـترور د افغانستان د خلق ډیموکراتیک گوند ته دا لاره پرانیستله چې له پ  خـیـبـ
پیاوړې سیاسي ننداره څرگنده او د افغانستان د سیاست په ډگر کې د یوۀ د پام وړ گوند په توگه راڅرگند او ځان په عامه  

 اذهانو کې وساتي او د خلکو پام ځانته راواړوي. 

اړخ د افغانستان د   یلو خبرونو څرگندول چې محـمد داؤود په ځانگړې توگه د حکومت ښي لاسرسـېـدد گوند مرکز ته 
له دې   : لی وو. د گوند مشرتابـۀ خپلو غړو ته دستور ورکړېــدقهر  ډېــر خلق ډیموکراتیک گوند له دغو سیاسي نندارو څخه 

دامپریالیستي ځواکونو په لاس په ظالمانه او بې رحمانه ډول چې زموږ ملگری د ارتجاعي او   سوی دی، موږ د   شـهــیـ
یع او فاتحې  یـد جنازې د تش  بایـده. حکومت نـۀ  اخـېـسـتلافغاني دودونو او اسلامي اصولو له مخې جنازه وکړه او فاتحه مو و

 مخه ونیسي. 

د غړو او د خپلې استخباراتي ادارې له لارې دا تبلیغات په لارې   «د ملي انقلاب د گوند »د داؤود رژیم د خپل دولتي گوند  
دواچول چې د تره کي او د هغـۀ د ډلې دا کړۀ وړۀ د اساسي قانون او د نورو قوانینو د احکامو خلاف دي او  د قانون   بایـ

وو چې د هغو کسانو د نومونو لیست   یپر بنسټ سزا وویني. اداراتو، تعلیمي مؤسساتو او فابریکو ته درستور ورکړل سو
ې  په مراسمو کې  تشیـیـع دې جوړ کړي چې د جنازې د   په وسله وال ځواک او نور    ئـې  گډون کړی وو. دا موضوع  ئـ

 ه ټینگه نیولې وه.  ډېــرپوځي مؤسساتو کې 

دد گوند مرکز ته  او فاتحه   تشیـیـع د جنازې  خـیـبـر غواړي د   لو اطلاعاتو دا ټکی په اثبات رساوۀ چې د داؤود رژیم رسـېـ
درنده ضربه ورکړي. د گوند سیاسي دفتر د   ئـې   پلمه جوړه کړي او د افغانستان د خلق ډیموکراتیک گوند او علاقمندانو ته

پټاني    وسلوال ځواک   ته دستور ورکړی وو چې د مخفي مبارزې او پټ  ټولو سازمانونو  په گډون نورو  ټولو څانگو  د 
ــاصول دې په جدي توگه مراعات کړي او د داؤود د استخباراتي ادارې او مخفي پولیسو منگولو ته دې ونـۀ لو  ږي. ې

ـددې نــېـږ را ۍد مې د میاشتې لومړ « د نړۍ د کارگرانو د پیوستون جشن» له. زموږ د گوند سیاسي دفتر دا ضرورت  کــېـ
کړې په باب غونډه وکړي. دا  ېـچې هم دې د وضعې د ارزونې او هم دې د مې د میاشتې د لومړۍ په هکله د پر  احساساوۀ 

ـۀ وي. له دې کبله   بایـدغونډه  داسې ځای کې جوړه سي چې د داؤود د رژیم له نظره یوه طبیعي خبره وي او پاروونکې نـ
له دې چې خـیـبر د لایق د خور میړۀ وو نو موږ هم د همدردۍ    :ۀکــېــد په کارتـۀ پروان کې د لایق کور غوره سو. استدلال  

سیاسي  د او د هغـۀ د ملگرو د تسلیت لپاره د لایق کور ته ورځو. ددې لپاره چې دا تگ خپله طبیعي بڼه غوره کړي نو  
ۀ پروان کې د لایق کور ته ورغلل.   بـیـرو  ټول غړي په ډله ییزه توگه په کارتـ

ـټـې   ۲۵د میاشتې د   د اپریل  ــېـ کړه ماسپښین مهال وو. د اوضاع له ارزونې وروسته  ن سوه چې د داؤود د  رژیم پر ضد  و  پرېـ
ۀ سي؛ گوند دې هر   هـېـڅ دې   ـرډول پاروونکی سیاسي عمل تر سره نـ ــېـ ې چوپ وي چې د داؤود رژیم د خیـبر د سیاسي  چ

ۀ لمانځل سي. پر   ۍ ني. د مې د لومړـېـله هضم کړي او له قهره کښ ئ ـنندارو مس ـ ږدئ  ې ـورځې جشن دې په گوندي تبارز ونـ
 چې خپله کارگران په فابریکو کې له گوندي تبارز پرته ددې ورځې یادونه ولمانځي.  

دماښام مهال د سیاسي دفتر غونډه پای ته و   لور او د خپلو کورونو پر   ه. د سیاسي دفتر غړي د لایق له کوره راووتلرسـېـ
ر مؤظفه وو چې د  ( میثاق، نور، لایق او بارق)ل، خو موږ ېــدوخوځ په مراسمو کې ټولې ویناوې،   تشیـیـع د جنازې د  خـیـبـ

ــوادپه ټول  ئـې شعرونه او شعارونه په کسټیونو کې تنظیم کړو چې وروسته  سازمانونو لاس ته او هم له   کې د گوندي هــې
ــواد ــږه دباندې افغان محصلینو، دوستانو او علاقمندانو ته وهــې ـې  و. لـ

لو. فیټې، راډیو  ېــد موږ څلور واړه له کارتـۀ پروان څخه د بشیر رویگر د کور پر لور چې په کلوله پشته کې وو وخوځ
لکسیټ او نور لوازم هلته ول. تیارۀ ماښام مو کار  زما په   بایـد زې یا مقدمې ته اړتیا وه چې ـکړ. تر ټولو لومړی سری پـېـ
لو. د شعر یوه یا دوې مصرعې سمې  رسـېـداو د لایق تر شعر پورې و غږ ثبت سوې وای. فیټې مو ترتیب او تنظیمولې  

او سم ثبت سي. له دې چې د شعر ویلو چاپیریال بدل سوی وو نو کله    نـۀ وې ثبت سوې. لایق وغوښتل چې شعر دې لاښـۀ
ــدوایـۀ او راډیو کست ثبتاوۀ ښکار ئـې  چې شعر  ۀ چې غږ د قبر پر سر نـۀ دی. لایق کوښښ کاوۀ چې خپل غږ زیل او بم  ې

ې ټوکې مو  ډېــرسم ثبت سي. د لایق دې ډول کارونو موږ خندولو او   ئـې  کمپله پر ځان واچوله چې غږ ئـې کړي کله به 
 ځوراوۀ.   ډېــرورسره کولې. په ځانگړې توگه بارق شفیعي  

زه د کورنیو چارو د وزارت له یوۀ صاحب منصب سره چې د ملگرو له   : وویل « احمد نور»د شپې لس بجې وې چې نور 
 « راپور راوړي.   له منځهدستگاه  د و وعده لرم. هغه موږ ته لـیـدلډلې څخه دی په مکروریانو کې د  

ته دوام ورکړ. یو ساعت وروسته نور   ـر   «احمد نور »هغه ولاړ او موږ خپلو کارونو  ــر ته راغی.  بــېـ وارخطا وو.    ډې
ولاړ ول.    زموږ د کور گرد چاپیره پولیس راتاو ول. هر لور ته د پولیسو موټران »   : ـې ویلئـغوربندی هم ورسره وو. و

ــېـږهر څوک چې زموږ کور ته   ـددې  ن ې  ۀ هغـۀکــېـ نې مې دا صحنه  ـنیوۀ. تیارۀ وه او له همدې تیارې څخه په گټه اخیست   ئـ
یــدلپه سترگو و ــېــرلې ه او بیا د ټکسي په وسیل ته راستون سوم چې تاسو ته راسم خو ځای مې غلط کړ. د غوربندي کور  ب

 « وکړئ. پرېـکړهمې مرسته وغوښتله چې ما دلته راورسوي. ملگرو اوس څه وکړو؟ ژر تر ژره  ته لاړم او له هغـۀ 

لایق    " کړو.  ئـې  شعر دې وایه چې ثبت   " :موږ هم هک پک پاتې وو. ما چوپتیا ماته کړه او لایق ته مې په ټوکو وویل
ې بیا  "سول. پـېـلداسې ښکاري لکه چې د داؤود خان ضربات " :وویل بچو! ځان دې    " : و په لحن زیاته کړهکما ته د ټو ئـ

بیا چوپتیا خپره سوه. چاپیریال له ویرو او   "ښـۀ غوړ که. سردار داؤود خان پر هزاره گانو باندې ځانگړې شفقت لري.!
ې ۀ داسې ېــد ویره او تشویش په څرگنده ښکار  ئـې   چې له سترگو او مخ څخه « احمد نور»ښنو ډک وو. نور  ې ـاند راته کتل    ئـ

 . "خوندي ځای او کافي معلومات   :اوس موږ دوه وو شیانو ته اړتیا لرو "  : چې څه وکړو. د هغـۀ د کاتو په ځواب کې مې وویل

حبیب الله په کور کې    ږو. او سبا له غرمې مخکې په وقفو وقفو د ملگريـې ـو چې ځو او مخفي کرسـېـدټول دې پایلې ته و
 له یو بل سره اړیکي سمبالوو. 

شپه مې تر سهاره هلته    ساعت د نیمې شپې یوه بجه وه چې د بشیر رویگر له کور څخه ووتلو. زه د علي احمد کور ته راغلم. 
ــر  وتلم او یوه کمپله مې په ځان  ېـپه اوږدې څوکۍ پر  ؛ ه کړه. اوږده او له اندیښنو ډکه شپه وه. دریشي مې په ځان کې وه تــې

ـد راکش کړه. خوب مې له سترگو تښت د سهار لس بجې وې چې د دروازې زنگ ووهل سو. د عارف    (۲۶د اپریل  )لی وو. ېـ
کې یو موټر ولاړ وو. کله   یني گوټ ـخرمگس ورور وو. له هغـۀ سره یو ځای د علي احمد له کور څخه ووتلم. د بلاک په شات

دل چې موټر ته وختلو، ومې   یـ ۀ پ  لـ له    [ جان لالا  سـیـد ] ژاندۀ. وروسته پوه سوم چې  ــې ــچې یو بل څوک هم وو. هغه مې نـ
 . ځاځیو څخه دی 

 

 ا نور بی

 ... د قلعـۀ فتح الله پر لور لاړو. هلته

